
Cilkatokahk Ewikhasik  
 
Nessikotok Nuclear Waste Management Organization (NWMO) mace mawoluhkatomoniya naka 
Tokamonuhkiyik eli-sipkankeyasik Tokamonuhki-kisuwehkasik nessanaqahk. Npawatomonenuhpon 
ntoluhkatomonen keqsey welitahatasik, welihtasik, welankeyasik qocom naka wellutasik (skat 
’samawotiw). Npehkitahatomonen cu keq leyu nokosayiw. 
 
Tokamonuhkiyik ulamsotomoniya kilun tetpikotonhotiyoq ktahcuwi-ankeyutomonen askomiw nit 
nessanaqahk kisihtasik weci-kisapetomek. Ktahcuwi yut luhkatomonen. Tokamonuhkiyik 
’pawatomoniya ktiyanen eli nekomaw ’qocomumuwa welankeyutasik. Naka ’pawatomoniya 
kocicihtuwinuwinen, kwewapotomonen piley ’kcicihtomuwakon. Nilun (NWMO) nkocicihtunennul 
piyemi-wolikkil kcicihtomuwakonol. Npehkitahatomonen nilun cu nkisehtunen, ’sami kihciqahawotipon 
elluhkiyek yuta naka psiw noluwiw skitkomiq. 
 
Nilun (NWMO) ntolitahasipon Tokamonuhkiyik ’tahcuwi-woli-tpitahatomoniya naka nisoluhkaniya 
naka ’puskomoniya nit nessanaqahk kci-lamkomiq cocepiw ihtek. Nessanaqahk-otehp woli-
wiwonahkalusonahasu naka mawiw ponapsqihkuk. Cu-op tpinasu naka ’komaste askomiw. 
Nkocicihtunen eli-cuwi-woli-tpitahatomek elihtasik, eli-punasik. Ntiyali-kiluwahanen wewolukhoticik 
naka welitahatomuhticik. Nmenakatoluhkatomonen naka nmessuwi-luhkatomonen tan-op elluhkiyek 
naka tan eloqiyayek. Ntoliwihtomonen yut Adaptive Phased Management (APM).  
 
Ntoqeckuhlokun Nessanaqahk 
Kis kehsikotok Tokamonuhkiyik 
’totoluwehkaniya pisuwi-psqolessik kisihtuhtit 
nessanaqqil Kci-Qospemihkuk, Kepekok naka 
Wolastoqewihkuk. Kisihtunen eluwe 
nisalokamqahk mawopitekil kisuwehkasikil 
(akim 36,000 T uranium). Yut-olu nisokehs 
okimqot tokec nisinsk cel nis etoliyakil newinsk 
keshikoton toliyak ehtahs pesqon. Eli 
muskehtasik mehtaqotek nessanaqahk ma apc 
kisuwehkasiw. Apeq olomi-nuhtoqahsonuwiw 
mec-ote nehpahtuwiw naka komac-oc sipkiw.  
 
Cuwi-pehkitahamqot eli-oc woli-tpinasik, yut 
nawitahamqahk nessanaqahk. Komac yut 
kinuwot ketuwassihkomoq — kciqahawey naka 
eli-oloni-pomawsimok. Tan tehpu keq 
kisolutasik pemkiskahk cuwi-ankuwi-
pilankeyutasu tan-ote qoniw. Kat-op wen 
nattaqsuwatomuwon ’ciw yut keti-olukhotimok 
mihkukomonol kinkiqqil acetikonul, ihik 
espokimqahkil naka kotokil kciqahaweyal, etoli-
spokehkitimikil, spi-tahasuwakonol, tan 
wetoqitahayin naka kotokik espekopulticik. 

 
Tokamonuhki-kisuwehkasik toke 
wolankeyutasu ihtek-ona tehpu mahkiyew 
kinuwikok ihtoli-kiseltomamok, ihik, tan 
kisuwehkasik etoli maqahak. Tahalu kotokil 
mawtekil eyihticil nessanaqahk elsonuwik 
ellukhotimkil, Tokamonuhk mesq-ote 
’kisitahatomuwon keq koti-oluwehkan yut 
kisuwehkasik sipkahantuwiw. Nit nit weci-
yalokitomuwik Tokamonuhkik ’sapiptuniya 
kiseltomamok wecihc tepeltomucik 
kisuwehkasik kisihtuhtit NWMO. Elokitomuwik 
Nuclear Fuel Waste Act, ncuhyannuk 
kcicihtuwinuwok, tepeltomucik ktahkomiq, naka 
skicinuwok. Nmawe-sakihtunen naka 
nuskuhutomonen tan-op oli-mawe-qasqiktasu 
sipkiw. 
 
Ntopostuwannuk Tokamonuhkiyik 
Komac nulosakihtunen psiw. Nit 
itomuhtiyekpon, ma nokka-wehkawonewin 
ktahkomiq, nuli-tpinomonen ellukhotiyek, psi-
keq elapotomek sipkiw, nulluhkatomonen psi-
keq, naka nwitoqonanen pomawsuwinuwok. 



 
Tokamonuhkiyik ’pawatomoniya psi-te keq 
piyemi-koluwahk wehkasu wecihc 
’sotomuhtihtit nessanaqqil naka wecihc 
wewwekhotihtit kisuwehkasikil. Nit-olu, 
ktahcuwi-mili-tpitahatomonen yuta. Cipotu-te 
kocicihtunen kilun cipotu keq ma kisi-leyuwiw, 
kenoq ma kisi-cikihtomuwonewin leyu. Psi-te 
wen ktahcuwi-ciksotomuwanen tan itok weci 
psi-wen wolitahatok kisolutasik. 
 
Nkisewestuwamtultipon kehsamqahk-al 
pomawsuwinuwok naka kotokik 
kcicihtuwinuwok. Nwicuhkemkunnuk weci-
kcicihtuwek itomek, naka psi-te noluwiw yali-
skuhutasu. Nmilewestuwamtultipon psi-te 
Tokamonuhkiyik naka nkisi-mawewestuhtipon 
skicinuwok eli-koti-leyik nihkaniw, naka 
mecimi-te ntoqecehtunen eli-nutomek. 
 
Psi-te ntetpitahasultipon. Wewinaqot 
itomuhtiyek: ntahcuwi-woli-tpinomonen 
ellukhotiyek pomawsuwinuwihkuk, uteniyihkuk 
naka qocomok; naka-te ntahcuwi-
tetpeyuwanen tokec pomawsuwinuwok naka 
nihkaniw. 
 
Yuhtol itomuwiwol: 

• Tokec pemawsulticik cuwi-
witoqonsultuwok weci sipkiw asitewtasik 
skat ’sanaqotunuhk kisuwehkasik. Ma 
kiskuwasultihpon. 
• Ktahcuwi-kisolutomonen keti-ollukhotiyoq, 
kenoq ktahcuwi-cikihtomuwanen keti-
tetpikotonhoticik nekomaw-ote 
’topolutomoniya naka ’kisolutomoniya. 
• Psi-te wen tokec naka-te nihkaniw 
tetpikotonhoticik ’tahcuwi-kisi-tpinomoniya 
kisuwehkasik wecihc nit-te kisehtuhtihtit 
tokec-op ’sanaqahk kosona piyemi-
kcicihtuwoq tan eli-wolankeyutasik. 

 
Pomawsuwinuwok uskuhutomoniya elihtaq 
kesihpotekil. NWMO ma ’kisolutomuwoniya tan 
oluwehkasu nessanaqahk Tokamonuhkik. 
Ntolitahasipon yuhtol nihkaniw kisolutasikil 
’tahcuwi-skuhutomoniya pomawsuwinuwok 
nekomaw-ote. Ktihinen kisuwehkasik 
pemkiskahk, nit-tehc ahtolihtasik tokkiw 
Tokamonuhk ehqihtaq esqaqotekil 

nessanaqqil. Ntoqeci-yahannuk 
pomawsuwinuwok tan nihkaniw menakaci-
tpitahatomoniya weci-sipki-ankeyutomuhtit 
kisuwehkasik. Ma ntoqeci-wolamahawinnuk 
Tokamonuhkiyik weci-itomuhtit aha kosona 
kotama. 
 
Kisolutomonen Kilun-ote Ellukhotiyoq 
Elokitok NFWA, nkisi-tpahmonennul welikkil, 
’sanaqsuwakonol, naka elawotik nohonul 
kciqahawi-elihtasikil: kisi-tehp puskonasu kci-
lamkomiq ponapsqihkuk; kisi-tehp woli-punasu 
lamkomiq kosona skitkomiq; kisi-tehp woli-
punasu ihtolihtasik-ote. Nulapetomonen psi-te 
keq kisokehkimsiyek Tokamonuhkik naka psi-
te noluwiw skitkomiq kis aqamok naninsk 
kehsikotokkil. 
 
Ntolitahsultipon Tokamonuhkiyik pawatomuhtit: 
tetpeyutikon; woleyutikon wikuwawihkuwak, 
ihtololukhotimok, naka ’tutenihkuwak; weci skat 
qocom wekihtasinuhk; naka skat ’samawotiw. 
Nkisewestuwamannuk kcicihtuwinuwok naka 
kciqahak. Psi-te keq ntoqeci-tpitahatomonen. 
 
Psi-te wen ciksotaqsu. Psi-te wen ciksotuwa. 
Muck-ote ma pesqon kisiwihtasik ansa-te eli-
kisolutasik kisi-lahtew. 
 
Ihtoli-punasikil koti-kisessonuponil mahkiyew; 
nit-olu, ihtolaqosasikil nessanaqahk ma-te 
pkonasiwiyil tahalu mecimtekil tuwahtahsutiyil 
ihtek. Naka pomawsuwinuwok wikultihtit 
’pawatomoniya kisuwehkasikil nessanaqqil cu 
aci-punasuwol. NWMO ’tolitahatomoniya 
ktahcuwi-woli-tpitahatomonen woleyutikon, 
qocom, sankewitahasuwakon, man, naka 
tetpeyutikon. Ktahcuwi-na woli-sapitahamanen 
wen not etoloqasqiktaq. NWMO 
’tolitahatomoniya yuktok qasqiktucik 
sakolitahawolotuwok tokki tekkapimok 
nihkaniw, kenuk ma kcicihtasiw elomikotokil 
nihkaniw. 
 
Tokec puskonasik kci-lamkomiq kisuwehkasik, 
kisessu-tehp sipkahantuwiw, ’sami kciqahawi-
wiwonahkalusonahasu naka 
mitahkalusonahasu ponapsqihkuk. Kenuk ma 
’komasi-acehtasiw kecicihtuwoq eli-pileyawik, 



 elitahasultihtit pomawsuwinuwok. Ma 
kocicihtuwonewin Adaptive Phased Management (APM) 

NWMO ulitahatomoniya APM. Kciqahawi-
tpitahatasu naka kciqahawi-lankeyutasu. Toli-
wiciye: 

tan-oc oli-luhkewiw elomikotokil nihkaniw. Neqt 
puskonasik pomawsuwinuwok ma 
’kisolutomuwoniya tan-oc oli-qasqiktasu 
nihkaniw. Ktahcuwi-woli-tpitahatomonen 
woleyutikon, qocom, naka 
sankewitahasuwakon. 

• Kisuwehkasik mawi-punasu naka 
wiwonahkalusonahasu lamkomiq. 
• Menakaci-kisolutasu keq ollukhotimok. 
• Kisi-tehp puskonasu cinalokahk etolihtasik 
tokec pawalqahk. 

 
Nit weci-acitahasultiyek naka nkisitahatomonen 
piluwey qasqiktuwakon. • Mecimi-te tpinasu. 

• Mecimi-te kisehtasu.  
 • Ciksotuwak pomawsuwinuwok. 
  
 Sakihtuk emehkew ewikhasik. 
  
 
 

 

Keq nit APM? 
 

 

 
Am
kis
 
Amsqahsewey: Kisacihtasu weci-mawi-punasik kisuwehkasik. 
Nisewey: Mawi-punasu naka tpinasu tan elehtasik. 
Nuhuwewey: Sipkiw wiwonahkalusonahasu, ’qotuhka-punasu, naka 
sakihtasu. 

sqahsewey (akim ’sinsk kehsikotok) Kisacihtasu weci-mawi-punasik 
uwehkasik. Itomuwiw: 
• Punasu naka sakihtasu kisuwehkasik ihtolihtasik. 
• Pomawsuwinuwok mawi-tpitahatomoniya tan ’toli-pkonomoniya ketuwahtek 
kisuwehkasik, tan ’tollukhotiniya, naka tan ’kisolutomoniya. 
• Mawolukhotuwok naka litposuwinuwok psi-keq ehcuwi-lehtasik. 
• Mokonomoniya cinalokahsok ihtoli-punasik kisuwehkasik ponapsqihkuk, 
“characterization facility” lamkomiq, naka mulayalokahk kci-lamkomiq. 
• ’Tankusakihtuniya tan eli-qasqiktasik kisuwehkasik. 
• Wihkutomoniyal kiseltomuwakonol ehcuwi-iyasikil naka ’sakihtuniya qocom 
’ciw Canadian Environmental Assessment Act. 
• Uli-sakihtuniya ihtoli-punasik kisuwehkasik cinalokahsok naka mulayalokahk, 
naka tan eli-maceptasik. 
• Mosonomoniyal kiseltomuwakonol. 
• ’Tolihtuniya naka ’kiseltomaniya tuwahtahsutiyil pomiptasuweyal. 
’Tokehkimsiniya eli-qasqiktuhtit kisuwehkasik. 
• Mosonomoniya kiseltomuwakon weci-kisihtuhtit “characterization facility” 
lamkomiq. 
• ’Kisolutomoniya ’tolihtuniya cinalokahsok naka maceptuniya kisuwehkasik 
nita, kosona skat. 
• Tokec-op keti-kisihtasik cinalokahsok, mokonomoniyal kiseltomuwakonol 
weci-kisihtuhtit naka qasqiktuhtit. 
Elihtasik APM



 

 
Elihtasik APM
 
 
 

Keq nit 
APM? 
 
 

Nisewey (apc tama qihiwoss ’sinsk kehsikotok) 
Mawi-punasu naka tpinasu tan elehtasik. Itomuwiw: 

• Tokec-op keti-kisihtasik cinalokahsok, pomawsuwinuwok mace-pomiptuniya 
kisuwehkasik ’ciw ihtolihtasik tokkiw ihtoli-mawi-punasik. 
• Tokec skat keti-kisihtasinuhk cinalokahsok, ’tankuwi-punomoniya ihtolihtasik 
tokkiw kisihtasik mulayalokahk. 
• Ulosakihtuniya naka ’toqecehtuniya “characterization facility” lamkomiq weci-
nomihtasik naka wolitahatasik mulayalokahk. 
• Mawi-qecehtuniya ihtoli-punasik, elehtasik, naka tayuwe puskonasik 
kisuwehkasik. 
• ’Kisolutomoniya tayuwe kisihtasik mulayalokahk weci-kisi-punasik naka 
wiwonahkalusonahasik sipkiw. 
• Mehcihtuniya eli-kotuwihtasik naka eli-tpinasik weci-kisi-psonomuhtit 
kiseltomuwakon ’ciw mulayalokahk naka ihtoli-punomuhtit skiciw. 

Cipotu-te ’tahcuwi-ihiniya tuwahtahsutiyil pomiptasuweyal naka ihtolihtasikil; ihtoli-
teponahqasikil; naka. 
 
Nuhuwewey (aqamotu kamahcin kehsinsk elikotokil) 
Sipkiw wiwonahkalusonahasu, ’qotuhka-punasu, naka sakihtasu. Itomuwiw: 

• Tokec-op woli-punasik kisuwehkasikil cinalokahsok, pomawsuwinuwok 
muskehtuniyal naka minuwahqekonomoniyal lamiw tuwahtahsutiyil 
sipkawsuwikil. 
• Tokec-op woli-punasik kisuwehkasikil ihtolihtasik, maceptuniya ihtoli-punasik 
weci-kisi-minuwahqekonasik. 
• ’Punomoniya tuwahtahsutiyil mulayalokahk askomiw. 
• ’Tehkuwehkaniya cinalokahsok. 
• ’Tankusakihtuniya mulayalokahk, naka ’komastec sipkiw, weci-kisi-
qecehtasik naka weci-kisehtasik kisuwehkasik pawalqahk. 
• ’Tankusakihtuniya psi-te pomawsuwinuwok mawiw. 

 
Nihkaniw tetpikotonhoticik ’kisolutomoniyahc tayuwe ’tehkuwehkaniya 
“characterization facility” lamkomiq naka kotokil qecehtahsuweyal, naka tan tuci-
kpahmoniya ihtoli-punasik, naka tayuwe ’tehkuwehkaniya ihtoli-punomuhtit skiciw, 
naka eli-sakihtasik kisi-kpahasik. 
 
Cipotu-te ’tahcuwi-ihiniya ihtolihtuhtit tuwahtahsutiyil; ihtoli-aci-tepehtasikil tokkiw 
mulayalokahk; naka ihtolihtuhtit kpocokihikonol. 
 
Tepeltomucik ’tahcuwi-ankuwi-tpinomoniya kisuwehkasik ihtolihtasik. NWMO 
’tahcuwi-qasqiktuniya kisuwehkasik keti-petacqiptasik ’ciw ihtolihtasik tokkiw 
epahsi-punasik ihtolahtek sipkiw. 
 



 
 
 
 
Eli-pomiptasik 
Ehcuwi-asitewtomuhtit eli-pomiptasik kisi-
pkonomuhtit. Eli-tetpapultiyoq naka 
tetpitahamtultiyoq nostumakunen ehcuwi-
ollukhotiyek eqeci-pqahtuwek nuli-
sapitahamkunen Tokamonuhkiyik. 
Tokamonuhk komac ksalokiqemikot naka 
kskapotasu ’tolaput. Tehpu kekesk NWMO 
’tassihkomonol psi-te welkomawikil naka 
kiseltomamkil. Pawalqahkil: ntoli-wiqsonultipon; 
npiyemi-aqami-kisehtuhtipon-oc katok-op 
nekomaw. Ktahcuwi-pehki-kcicihtuhtinen kilun 
ktankeyutikonon ’tiyalokitomuwakonol naka 
’tankeyutikonol welitahatasikil wiciw 
Tokamonuhki-etomuwey skat kisessinuhk 
keqsey naka wiciw tetpitahatomuhtihtit. 
 
Pomawsuwin Witoqona 
Nekomasi-’sotasik kotuwihtasu wikhikon, 
ucihtuniya-oc keq itomuhtihtit utenehsisihkuk 
espokehkitasulticik. Yukt-oc nit nihkani-
punucik, keci-mkonucik nkotuwi-
tpostomonennul milikkil kolusuwakonol. 
Nkiluwahtunen papehci-kolusuwakon, naka 
nmilkunen yukt tan li-kisi-mace-tpitahatasu 
naka kotokil keti-kiluwahtasikil, ihik oloni-
pomawsuwinuwihkuk, etoli-wiciyak witoqonikon 
naka kcihkomi-psonte psi-te wen wituwasu, yut 
yaka tuciw. Onc yaka kisessu apqasokihikon. 
NWMO ’tahcuwi-pcitawatomoniyal 
kiseltomuweyal ’kistuniya keti-tuttek, mawi-
punasu, lehtasu, acehtasu, naka suhkonasu 
nessanaqahk ihtuwahtek. Ntahcuwi-
nuhsuhkomonen eluwikhasik tetoqi-te. Ehtaste 
aciyak, cu-oc-ona iyu welkomawik apc 
aqamotu npapehci-wolosakihtunen. 
 
Man 
Tan-op petawotu tama qihiw tan-op 
kehsapenkasik qenawsuwik keq 
ketuwoluhkasik, wiciw kekesk manis keqsey 
sesolahki-wapolessik, naka cocepte man 
elankeyutasik wecihc tepiyak man nutahak 
naka kessahak, cuwi-wolelot elankeyasik naka 
tepiye eli-tepakhotimok man, wecihc woli-
ksahak qenawsuwik etololuhkasik. 

 
NFWA nute-punomoniyal ehcuwi-ollukhotimkil 
keti-mawe-punasik kelonasik man 
wetapenkatasik sipkiw elankeyutasik 
Tokamonuhki-nessanaqahk kisuwehkemok, 
akim $770-kehsalokamqahk. Wolitutomuwey 
toli-wiciyetul weli-’sotasikil eli yuhtol kelonasikil 
maniyil sakoli-kpahasu, ’sotuwasu eyik, naka 
oluwehkan tehpu tan keti-oluwehkasik. Kisi-
woli-punomuhtit man penkok tepeltomucik 
kisuwehkemok tokkiw toke kehsukonohok. 
 
Pkonasu Keti-tuttek 
Alu NWMO ma-te macenaqsiwiyik 
mokonomoniya keti-tuttek wiciw kis psi-keq 
kehsi-skuhutasik, komac ’koshapotomoniya 
menakaci-tpitahasuwakonol naka 
wolamewakonol cipotu-te ciqolatokehtasuwol 
keti-lehtasikpon nessanaqahk. NWMO 
litahasuwok ’kiluwahaniya welokehkitasilicil, 
welitahatok wen nihkaneyawin naka ’qasqiktun 
ihtoli-mawi-punasik kisuwehkasik. 
 
Qseyutasu tetpeyutuwakon, ntolapomannuk-
ona kotokik pomawsuwinuwok wikihticik 
Tokamonuhkik kis weceyawulticik 
nessanaqahk etolankeyutasik — Ontario, New 
Brunswick, Québec, naka Saskatchewan. 
Kotokik Tokamonuhkiyik tan-ote etoluteniyahtit 
cipotu-te wiktaqsuwatomoniya naka yukt 
cuwitpotu tpitahaman. NWMO komac 
’kihcitomi-wihqehtuniyal skicin eli yut tomk ihits, 
kisolutasik naka ktahkomiq kisikapuwahasik. 
 
Ntopolutomonen eli-mkonasik eli-tuttek yut 
apqotehte; psi-te wen naka ’tetpeyawotin, 
milan psi-wen welitahatok nutaqsin naka 
witokiman. Yut oloqiw ’pehki-kcicihtuhtiniya-oc 
peskuwok mawopicik eli-oc matkaht yut 
ketuwihtasik, peciw eli-pomiptasik awtihkuk, 
yukt-oc milanol ehcuwi-psonuwikhasikil 
wicuhkemkil papehki-te tan 
’tolitahatomuhtiniya. 
Tokec psi-te mawi-punasik Tokamonuhki-
kisuwehkasik nessanaqahk epahsiw tama keti-
tuttek, cuwihp aci-punasuwol ehtekil toke. 



Ktahcuwihc kilun ’sotuhmonen eli skat 
’sanaqotunuhk eli-pomacqiptasik, wecihp 
sapitahatomuhtit pomawsuwinuwok. Kis 
tekkoluhkatomuhtit yukt kciqahak NWMO, 
peciw wewisuweyal pilaskul, nuskuhutomonen 
wiciw kotokik NWMO-wok, naka kotokik 
pomawsuwinuwok, naka eli-’sotomek tan li-
yaliqsenasu eli-tahtuhtimok. Nilun 
npehkitahatomonen esqaqotek kisi-
pomacqitasu sankewiw. Eli-kotuwihtasik naka 
kisihtasik tan li-pomiye, tan likon, tama oloqiw, 
naka ehcuwi-olluhkemkil ’kisacihtomoniya, 
cuwi-mawe-skuhutasu mawosakihtuniya 
pomawsuwinuwok yukt welitahatomuhtihtit. 
 
Etoluteniyamkil, Man, naka Eleyimkil 
Yut etolihtasik, kisi-mawolukhotipon naka 
pomawsuwinuwok weci-wicuhkemukot woli-
mawopuwok naka woli-nihkanitahasultuwok. 
Witawsumahticihi-te-na tetpitahamtulticik. Psi-
tehc wen matkakun eli-’sanaqahk; cuwi-
tetpeyuwa weci-wolosakihtasik, weci-
wolankeyutasik, naka weci-wolapenkasik eli-
matkaht. 
 
Ktahcuwi-woli-tpitahatomonen elihtasik skat 
wen ’cossinomuwon kosona nuta-wihqehtuwon 
eli-mili-matakaht uteniyil. Nit-olu keqsey 
wapolessik ecehlehtasu, ktahcuwi-
tpitahatomonen elawotik naka keqsey-op kisi-
olukhotuwok pomawsuwinuwok weci-nuhtoqa-
leyik cipotu-te wapolessik keq. Yut-op kisi-
olukhotipon tokec menakaci-lihtasik keti-tuttek, 
woli-qasqiktasik, wolokehkitasik, naka woli-
ankeyuwut pomawsuwin. 
 
Kcicihtuwinuwok Ellukhotihtit 
Nilun NWMO etolihtuwek APM, mecimi-tehc 
ntahtolokehkimsultinen naka nulosakihtunen-
oc pileyal kcicihtomuwakonol. Yut weci-leyik, 
ktahcuwi-kiluwahannuk kcicihtuwinuwok 
qenolukhotiyek. 
 
 
 
 
 
NWMO Elitahasihtit 

APM’toqeci-tetpeyuwal psi-wenil, tan tehpu 
elitahasilit. ’Sawatom naka ’komasi-acehtasu. 
Etuciyak, eli-pawatomuhtit pomawsuwinuwok 
naka tan kehsi-kisoluhkatasu. 
Nulamsotomonen nit APM peyemsonuwik 
weci-qasqiktasik nessanaqahk naka skat 
kecicihtasinuhk, ’sami cuwi-ankeyutasu sipkiw. 
 

• Tokamonuhkiyik pemkiskahk ’tahcuwi-
mace-qasqiktuniya kisuwehkasik 
kisihtuwoq. 
• Ma-te kisapemawinnuk pomawsuwinuwok 
nekomaw-ote, ’sami ahtoli-acessu eli-
qasqiktasik ktahkomiq. 
• Cuwi-sankewitahasultuwok 
pomawsuwinuwok. 
• Ktahcuwi-mawi-tpitahatomonen psi-keq 
kisolutomek, naka ktahcuwi-
kisitahatomonen tan oli-acessik. 
• Cuwi-monuwehkasu man weci-
kisolutomuhtit nihkani-tetpikotonhoticik. 
• Mecimi-te knonomonen weci-kisi-
wolehtuwoq eli-qasqiktasik naka weci skat 
aqami-’sanaqotunuhk. 
• Ktaqami-sapitahatomonen 
etololuhkatomoq. 
• Cuwi ma ’sanaqotu ihtoli-mawi-punasik 
kisuwehkasik; cuwi-kisehtasu tokkiw-ote 
sipki-kpahasik. 
• Cuwi mecimi-te woli-tpinasu skat 
nemihtasinuhk keqsey, tan tehpu keq. 
• ’Tapeksu woli-pomawsuwakonok. Psi-te 
wen ciksotaqsu. Psi-te wen ’kisolutomon 
apc keq olluhke. 

 
Apc elektek pskasu NWMO eli-yahat 
Tokamonuhkiyil. Kis kisolutasik, NWMO 
nihkaniye naka ’toqeci-sankewi-qasqiktun 
kisuwehkasik sipkiw. 
 
Yut elapasiyoq wecihtasik kcicihtomuwakonok 
naka etoli-spokehkitimikil, ankeyutikewiw naka 
ciksotaqsuwiw. Ma-te kisi-li-
punomuwawonewin kisuwehkasik 
nessanaqahk nihkani-tetpikotonhoticik. Cuwi 
nokosayiw leyu. 
 
Kolotonuhkewi-kisuhs 2005 



 
NWMO Elitahasihtit

Elitahasiyek ’ciw eli-qasqiktasik sipkiw 
kisuwehkasik nessanaqahk Tokamonuhkik, 
piyemi-koluwahk pomawsuwin skat ’sanaqotu 
naka qocom qseyutasu — naka tetpeyuwak 
pomawsuwinuwok toke naka-te nihkaniw. 
 
Nit-olu ntolitahasipon Tokamonuhk ’tahcuwi-
oluwehkan APMweci-kisi-qasqiktasik 
nessanaqahk. Nit itomuwiw: 
 

• Mawi-punasu naka woli-
wiwonahkalusonahasu kisuwehkasik 
mulayalokahk ponapsqihkuk, tahalu kete 
“Canadian Shield-ok” kosona “Ordovician 
sedimentary rock-ok.” 
 
• Cuwi-’komasi-kisi-acehtasu eli-qasqiktasik 
nessanaqahk; menakacitahatomuhtuwok 
pomawsuwinuwok eli-kotuwolukhotihtit, 
naka wolokehkimsultuwok elosakihtuhtit 
tan-op wewapotomoniya naka 
’toluwehkaniya piley ’kcicihtomuwakon. 
 
• Kisuwehkasu cinalokahsok pawalqahk 
weci-mawi-punasik kisuwehkasik nit 
etolihtasik, tokkiw-ote meskasik tama koti-
puskonasu sipkiw. 
 
• Mecimi-te woli-tpinasu kisuwehkasik weci-
kisi-kcicihtuhtit pomawsuwinuwok elahtek 
naka elluhkewik ihtoli-mawi-punasik. 
 
• Kisehtasu kisuwehkasik sipkiw, tokkiw-ote 
keti-tetpikotonhoticik kisolutomuhtihtit tan-
oc ’taskomi-kpahmoniya naka tan 
’qonosakihtuniya kisi-kpahasik. 
 

NWMO ’toluwehkaniya-op yut APMtahalu itasik 
NFWA-ok (2002), naka-tehp ’tolihtuniya 
eluwikhasik emehkew. 
 

• ’Possoni-ciksotomoniya psi-te 
tpaskutikonol weskuhutokil kisuwehkasik, 
weci-sankewitahasultihtit pomawsuwinuwok 
naka weci-wolankeyutasik qocom. 
 
• Moskomoniya man weci-kisi-qasqiktasik 
kisuwehkasik. Ulapemawa nihiht Ontario 
Power Generation, Inc., Hydro-Québec, NB 
Power Nuclear, naka Atomic Energy of 
Canada, Ltd. ’Tahcuwi-oli-sissenomon man 
tahalu itomuwik NFWA. 
 
• ’Kiluwahawa pomawsuwinu 
kecicihtuwinuwilicihi pawatomuhtit ’tihiniya 
’tutenewak yut etoli-mawi-punasik 
kisuwehkasik. Tan tehpu tama, cuwi-
ankeyuwak pomawsuwinuwok, weyossisok, 
naka kotokil pemawsuwikil. Elluhkewik ma-
te ’tolikotuwonol uteniyil, eleyultimok, naka 
elawsikhut pomawsuwinuwok. 
 
• ’Kiluwahtuniyahc etoli-mawi-punasik 
kisuwehkasik nihtol temkomikekil tan 
etolihtasik. 
 
• ’Tolewestuwamawa pomawsuwinu naka 
utenehsisol weci-kisi-mawolutomuhtihtit. 
 
• Uli-tehc kcicihtuniya naka ’ciksotomoniya 
piley kcicihtomuwakon naka elluhkatasik 
nessanaqahk. Uli-tehc-ona kcicihtuniya 
naka ’ciksotomoniya skicinuwi-
kcicihtomuwakon, elitahasultihtit naka 
elawsultihtit pomawsuwinuwok. 
 

NWMO ’pawatomoniya psi-wenil ulosakihtun 
keq kisoluhkiyek, kisi-itomek, kisuwikhomek, 
naka kisokehkimsiyek. 
Naci-wikuwamkomine ntuwebsite-omonuk, 
www.nwmo.ca.  

 
 
 
 
 

Wikhomuwine ntahpisomihkuk: 
Nuclear Waste Management 
Organization 
49 Jackes Avenue 
Toronto, Ontario 
Canada M4T 1E2 
Mattoktehmuwine:  
416.934.9814. Ma-te keq lawotiw: 
1.866.249.6966 


